ANEXO V:  ACTIVIDADE DE COÑECEMENTO DE NORMAS
ACTIVIDADE I: SENSIBILIZACIÓN DO ALUMNADO

● OBXECTIVOS:

· Sensibilizar ao alumnado sobre a eficacia das normas compartidas para o bo funcionamento do centro.
· Comprender a boa marcha da convivencia como unha responsabilidade compartida de toda a comunidade educativa.

● DESENVOLVEMENTO DA ACTIVIDADE:

PROPOSTA 1: 

1. Cada alumno/a pensa nun grupo ao que pertence (familia, pandilla, equipo deportivo, grupo de música, asociacións,…) escríbeo e detalla as normas do mesmo, tanto as que están escritas, é dicir,  as que son explícitas, como as que non están escritas pero que se son incumpridas por alguén éste é mal visto no grupo e incluso rexeitado dentro do mesmo.
2. Posta en común en pequeno grupo (3-4 persoas), respondendo posteriormente ás seguintes preguntas:

- Que fai o grupo para dar a coñecer as normas?.
- Que fai para que se respeten?
- Como é sancionado o seu incumprimento?
- Que pensas que pasaría se non existisen as normas no  grupo? E na sociedade?
- Que sentido ten ter normas neste instituto? Como sería un instituto sen normas? (implícitas).

3. Posta en común e conclusións.
4. Seguindo a mesma dinámica de traballo individual, en pequeno grupo e posta en común respóndese ás seguintes frases:

- As normas axúdanme cando……
- Salto as normas cando….. .
- O peor de ter normas é….. .
- O mellor das normas é… .

PROPOSTA 2: 

Pódese seguir a mesma dinámica de traballo individual, en pequeno grupo e posta en común. Trátase dunha actividade de análise de casos. Pasos:

1 – Lectura do seguinte caso:

	“Son un alumno/a que acaba de chegar ao  instituto e atópase perdido/a. Vexo aos demais rapaces e rapazas polos corredores cando antes no  colexio de Primaria debiamos estar dentro da clase; nembargantes, agora  cando eu saio da aula sempre hai algún profesor/a que me rifa  porque
debería estar dentro. Oio timbres e non sei  cando teño que entrar e cando teño que saír. Todo isto paréceme moi complicado.

Chegamos ao centro ao día seguinte e topamos a aula pechada con chave, non  sabiamos que tiñamos que facer nin se tiñamos que pedirlle a chave a alguén.
O  outro día faltou un profesor e eu pensaba que viría outro para estar con nós pero non foi así. Aquí temos que avisar a un  profesor/a que se lle chama  “de garda” para dicirlle que estamos sós.
Dentro da clase pasa algo parecido. Hai compañeiras e compañeiros que cando o profesor/a  está a explicar érguense das súas cadeiras e o profesor/a rífalles. Eles/as din que no seu colexio podían erguerse.
Cando estamos a facer  tarefas eu acostumo a  moverme do meu sitio para ir á papeleira, deixar un material a un compañeiro/a ou pedirllo eu , pero aquí cuns profesores pódese facer e non che din  nada e en troques, con outros levas unha bronca de coidado.
Con este barullo algúns compañeiros/as falan  continuamente e sempre están a enredar. Están a facerse os  “maiores”. Outros non conseguimos enterarnos de nada.
No sei que teriamos que facer porque a clase é un lío de ruídos e coma min  pásalles a moitos compañeiros/as: atopámonos perdidos. No sei se temos que falar cun profesor ou con todos, se hai ou non unhas normas comúns,que temos que facer para que non nos rifen sempre” 






2 – Resposta ás seguintes preguntas:
- Como ves, ese alumno e esa clase tiñan algúns problemas. Escribe un resumo sobre eles.
- Pero todo problema ten a súa solución. Que podería facer cada alumno individualmente e que se che ocorre que podería facer o grupo?
- ¿Sería necesario tomar posturas a nivel de todo o instituto, establecer unhas normas xerais para que isto non ocorrera? ¿Cales?
Coa posta en común teríase un marco de entrada á seguinte sesión.

ACTIVIDADE II: CREACIÓN DE NORMAS PARA O GRUPO-CLASE

● OBXECTIVOS:

· Favorecer a participación do alumnado na creación de normas e consecuencias ante o seu incumprimento.
· Implicalos/as no seu deseño e aplicación.
· Facer que as normas respondan á realidade da vida do centro dende a percepción do alumnado.
· Organizar a convivencia na clase.

● DESENVOLVEMENTO DA ACTIVIDADE:

1. Presentación da actividade: procedemento, ámbito e límites das normas.
O titor/a deberá deixarlles claro aos alumnos/as que non podemos crear normas que choquen con outras normas superiores para que poidan axustar as súas expectativas ao que imos ofrecerlles. Coa finalidade de estruturar dita tarefa podemos definir os ámbitos sobre os que imos escribir as normas ou partir das necesidades do grupo-clase e do centro recollidos nas Normas de Organización e Funcionamento  (NOF):

· Asistencia e puntualidade.
· O coidado da aula o entorno (instalacións e espazos) e do material,.
· As relacións persoais entre os membros da comunidade educativa.
· A actividade académica en xeral e a realización de tarefas en particular.
· Saúde e hixiene.

2. O titor/a irá explicando en que consiste cada un destes ámbitos. 
.- A continuación pode entregarlles aos alumnos/as un breve inventario de condutas apropiadas dentro da aula ou, simplemente, pediralles que eles/as escriban aquilo que pensan que pode desfavorecer ou prexudicar a marcha da clase en referencia a cada un destes ámbitos, como un remuíño de ideas que imos escribindo na pizarra.
.- Seguidamente, facemos grupos (5 grupos) de 4-5 alumnos e pedímoslles que, partindo das necesidades que detectaron no grupo, formulen as normas que consideren máis importantes para que a convivencia na clase e no centro funcione ben.  Cada grupo traballará sobre un dos ámbitos (asignarémolos de xeito aleatorio).
Para establecer ditas normas dámoslles as seguintes pautas:

· As normas deben ser claras e concretas.
· Enunciadas en positivo.
· Realistas e fáciles de cumprir.
· Xustas e comprensibles.
· Non deben ser moitas (sobre 10 ou 12).
· Non deben ir contra normas superiores.
.- Para facilitarlles o traballo, entregarémosle a ficha “as normas de aula”

3. Darémoslle 15 minutos para cubrir a ficha. A continuación un portavoz de cada grupo exporá as súas propostas aos demais compañeiros.
Na pizarra ou nun cartel, imos escribindo as normas que nos vaian dicindo os grupos, excluíndo aquelas que se repitan e refundindo as que poidamos. O traballo remata cando cheguemos a un acordo sobre cales son as normas de aula.

4 – Con estas normas e as  súas consecuencias, poderemos elaborar un documento cunha redacción mais coidada  (podemos escoller un membro de cada grupo, para que xuntos fagan esa tarefa)
.- Tamén podemos facer un póster que se colocaría no corcho da clase  (poderíamos escoller outro membro de cada equipo).

En definitiva, do que se trata é de que o grupo-clase acorde unhas normas, as traballe, as faga visibles na aula e comprobe o seu cumprimento.  Por exemplo, na Asemblea mensual de aula, podemos abrir un pequeno debate sobre este aspecto.


		Ficha: As normas de aula

	Ámbito no que traballará o grupo (risca o que corresponda):

	· A asistencia a clase e a puntualidade.
· Coidado da aula, do entorno, do material
· As  relacións entre os membros da comunidade educativa

	· Actividade  académica en xeral e realización de tarefas en particular
· Saúde e hixiene

